
ஹநுமத்க்ரு’தம் ஶிவஸ்தோத்ரம்

ஏவம் வத³தி தே³வேஶே ஹநுமாந்நீதிஸம்யுத: ।
வேபமாநஸமஸ்தாங்க:³ஸ்தோதுமேவம் ப்ரசக்ரமே ॥ 79-230॥
ஹநுமாநுவாச ।
நமோ தே³வாய மஹதே ஶங்கராயாமிதாத்மநே ।
யோகி³நே யோக³தா⁴த்ரே ச யோகி³நாம் கு³ரவே நம:॥ 79-231॥
யோக³க³ம்யாய தே³வாய ஜ்ஞாநிநாம் பதயே நம: ।
வேதா³நாம் பதயே துப்⁴யம் தே³வாநாம் பதயே நம:॥ 79-232॥
த்⁴யாநாய த்⁴யாநக³ம்யாய த்⁴யாத்ரூ’ணாம் கு³ரவே நம: ।
அஷ்டமூர்தே நமஸ்துப்⁴யம் பஶூநாம் பதயே நம:॥ 79-233॥
அம்ப³காய த்ரிநேத்ராய ஸோமஸூர்யாக்³நிசக்ஷுஷே ।
ஸுப்⁴ரு’ங்க³ராஜத⁴த்தூரத்³ரோணபுஷ்பப்ரியாய தே ॥ 79-234॥
ப்³ரு’ஹதீபூக³புந்நாக³சம்பகாதி³ப்ரியாய ச ।
நமஸ்தேऽஸ்து நமஸ்தேऽஸ்து பூ⁴ய ஏவ நமோ நம:॥ 79-235॥
இதி நாரத³புராணே பூர்வபா⁴கே³ ஏகோநாஶீத்யத்⁴யாயாந்தர்க³தம்

ஹநுமத்க்ரு’தம் ஶிவஸ்தோத்ரம் ஸமாப்தம் ।
ப்³ரு’ஹந்நாரதீ³யபுராண । பூர்வபா⁴க³ । அத்⁴யாய 79/231-235॥

